Orkiestra św. Mikołaja – Lem-Agination

1. ОЙ, МАМ Я КОСУ

Ой, мам я косу але ньом не кошу,

Горі селом, доло селом на параду ношу.

Ой, мам я лучку в шырокій долині 

На ній трава і отава ниґда не загине 

Ой, як я будy тоту лучку косил,

Хто-ж мі буде, хто-ж мі буде 

сьніданечко носил.

Винесе мі го моя млада жена,

По коліна орошена, в чепци зачеплена.

Ой, жено, жено, чом ся не обуєш,

Зимна роса а ты боса здравля си попсуєш. 

Ой, мужу, мужу, як ся мам обути,

Кєрпці стары не латани, онучы по пути. 

2. ОЖЕНИЛ ЄМ СЯ

Оженил єм ся, не призрил єм ся,

Тепер ся мі не здає

На криво ходит, на криво смотрит

А и кривий ніс має.

З горы ся хмарит з долы ся хмарит 

Буде ляло цілу ніч 

Сподабало ся мі дівча у сусіда, 

Але мі го не хтят дац.

Гей што ся стало з другым ся кохало 

Тепер мі го давают,

А я його не хочу, оберу ся де хочу, 

Тай най сой го тримают.

3. ПАЛIНОЧКА

Пилам палiночку

Іщы буду пити,

Мам мужа доброго

Не буде мя бити.

Перином прикриє,

Іщы поцілує,

Мам мужа доброго,

Він мене шанує.

Болит мя головка,

І меджe плечыма,

Треба мі дохторя,

З чорными очыма.

Не того дохторя,

Што бы знав лічыти,

Лем того дохторя,

Што бы знав любити.

Заграйте гудаци,

Я буду платити,

Мам мужа доброго,

Не буде мя бити.

Ани мя не биє,

Ани мя не лає,

Іщы мя над раном

Перином вкрывaє.

4. КАТРЕНА

Ищы-м ся не мисьлів в тим рочку женити 

Мусіла-с мі мила штоси поробити 

Штоси-с поробила, ци-с поробит мала,

Добрі мя за тобом, пся мати не взяла,

Дружба я сoй дружба, тяжка моя служба, 

Три дни-м овес косив дружбити-м ся просив 

Повіч мі Kатрено, повіч мі наразі,

Най моі коникы, не стоят на дразі,

Бо моі коникы, дуже мя коштуют, 

Ани єдну ночку дома не ночуют, 

Радтe же ся радте, за кого мя дате,

Моя рада така, же лем за гудака, 

Гудак буде грати, а я танцювати, 

Так мы ся будеме хліба дорабляти, 

Зозуля кукала, правду повідала,

Же я ту не буду, дем-ся выховала.

5. ОЙ, ВПИЛА Я СЯ ВПИЛА 

Ой, впила я ся впила,

Ой, кумо на гостині, 

Ой, згубила-м запаску, 

Ой, в глубокій долині.

Ой, згубилам запаску,

Ой, юж я єй не найду,

Ой, впила я ся впила,

Ой, юж домів не зайду. 

Ой, нашли мі єй хлопцi,

Ой, юж мі єй не вернут, 

Ой, юж мою запаску, 

Ой, на біду обернут.

6. ЗАГРАЙ ЖЕ НАМ ЗАГРАЙ

Заграй же нам заграй, кєд нам маш заграти, 

Бо мы не будеме, ей долго танцювати

Ой Боже, мій Боже што я поробила, 

Єдну дівку-м мала, ей и тоту-м выдала 

Мамцю моя мамцю, ей не жалуйте того 

Бо сте мя выдали, ой за мужа гардого 

7. ВАНДРІВНИЦІ

Вандрували вандрівниці,

Был єм за водом,

Воліл я ся не женити,

Мой мила з тобом.

Што-є з тобом мій миленькій,

Што тобі ся стало,

Вчера зме си присігали,

А вшитко на дармо.

Вандрували вандрівниці,

Был єм за Тисом

Воліл я ся не женити,

З том парадницьом. 

8. ЕЙ, КУМЕ, КУМЕ

Ей, куме, куме, дайте вина,

Будете мати куме сына,

Ей, як не дате лем згорілкы,

Будете мати самы дівкы.

Ей, куме, куме, дайте пива,

Будете мати куме сына,

Ей, як не дате лем гарбаты, 

Будете мати кучеряты.

Ей, кумо, кумо, дайте істи, 

Будете мати кумo, близьці, 

Ей як не дате лем выпити,

Не будете веце мати діти.

9. А НЕЄ ТО НЕЄ

А неє то неє,

Як ходити дівком, гея, гея, 

Під басанунками,

Під зеленым вінком.

Не хотіла-м ити,

Примусіли сте мя, гея, гея,

А тераз нич не мам,

Спомагайте, же мя.

Сестра на горнятко,

А брат на мисятко, гея, гея,

А вы моя мамусь,

Хоц лем на телятко.

Весіля ся кінчит,

Біда ся зачынат, гея, гея,

Молодиця плаче, 

Же юж не витримат.

10. КАЗАЛА МІ МАМА 

Казала мі мама, жебы-м ся выдала,

Я ій одповіла, же я іщы мала.

Казала мі мама, же сватове пришли, 

Я ій одповіла, жебы з хыжи вышли.

Казала мі мама, же уж мам придане, 

Я ій одповіла, най си лем остане. 

Не старай ся мамцю, приде час на вшитко,

І я так доросну, як у поли житко. 

11. ЗРОДИЛИ СЯ ТЕРКЫ

Зродили ся теркы за горами,

Підеме мы на них з кошыками,

Будеме торгати, будеме ламати,

З конарями, з конарями.

Пришов бы-м я до вас в каждый вечер,

Пред вашыма дверми велька мочар,

Прелож мила дручкы, прейду помалючкы

В каждый вечер, в каждый вечер.

Пришла бы-м я до вас, жебы-м сьміла,

Жебы сте мі дали што бы-м хтіла,

Того шугаічка што ма білы личка,

То бы-м хтіла, то бы-м хтіла.

Пришов бы-м я до вас, жебы-м я сьмів,

Жебы сте мі дали, што бы-м я хтів,

Тото дівча шварне што ма очка чорны,

То бы-м я хтів, то бы-м я хтів.

12. А ТЫ МИЛА 

А ты мила, а ты мила 

Што-с думала,

Кєд сой гвечер, кєд сой гвечер,

Зо мном спала? 

Тота єдна думка моя,

Же ты не мій я не твоя,

Душко моя.

Чого же-с ся, чого же-с ся,

Погнівала?

Кой-єс щыро, кой-єс щыро

Не думала?

Забуд мила то гніваня,

Бо то было на прощаня,

Душко моя.

Од тых думок, од тых думок,

Серце болит, 

Хто на двоє, хто на двоє

Любов ділит?

Моя любов зна лем тебе,

Не ход ґу двом, прид до мене,

Душко моя.

13. ОЙ, МОРОЗ, МОРОЗ 

Ой, мороз, мороз, велька зима (2),

Гей, гей, повідж дівча (2),

Де перина.

Ой, в коморі є вистелена (2),

Гей, гей, не ход, шугай (2),

Бо сут дома.

Ой, повідж дівча, повідж правду (2),

Гей, гей, як я прийду (2),

Де тя найду.

Ой, зайдеш милий, коло двери (2),

Гей, гей, там ня найдеш (2),

На постели.

Ой, повідала рыбка рыбці (2),

Гей, гей, же палюнка (2),

Єст в барылці.

Ой, юж мы одталь не підеме (2),

Гей, гей, покля мы єй (2),

Не выпєме.

14. НЕ ПІДУ Я ДО ЛЕСА

Не піду я до леса без сокыри,

Древка рубав не буду, без дівчыны,

Нарубав я на фуру,

Моя мила, на другу, яворины.

Не піду я до леса з кониками,

Бо бы ся мі коники попутали,

Лем я піду на лучкы,

Возму дівча на ручкы, помалючки.

Не піду я до леса з кониками,

Бо бы мене гайдукы полапали,

Лем я піду на лучкы, 

Возму дівча на ручкы, помалючкы.

15. У ГАIЧКУ ТРАВИЧКУ Я ЖАЛА

У гаічку травичку я жала,

Пришов милий я йому сказала:

Тримай милий на мене зайдочку,

Кєд ты хочеш маты фраірочку!

Милий тримав, у крижах му пукло,

А мі толди до серденька тюкло.

Воліла я його не кликати - 

Што мі буде його мать казати?

Жебы його мати не кричала,

То я його до зайдочкы взяла,

Понесла го на зелену лучку,

Стисла-м йому його праву ручку.

Як - єм його рученьку стискала,

То на нього все лем поглядала.

Цілувала я го, лікувала,

Бы та його мати не познала.

Не думайте, же то шытко правда,

Бо зайдочка і травичка дома!

Што-м сьпівала, шытко ся мі снило,

Лем повічте, ци не файні было?

16. ДОБРІ В ГАМЕРИЦI

Добрі в Гамерицi, як иде робота,

Красьні ся прибереш, як приде субота.

Красьні ся прибереш, красьні ся умыєш,

Бо ты ся не боіш, же ти в поли гниє.

Же ти в поли згниє, же вода забере,

Ищы ти дo гавзу привезут фармере.

Фармере привезут, грошы не пытают,

Так нам повiдают в Гамерицкiм краю.

17. НЕ ЛЮБИЛ ЄМ ТЯ

Не любил єм тя,

Сама-с ходила,

Не найдеш ты на мя

Жадного права.

А хоц быс пішла 

До єґомосьця,

Не найдеш ты на мя

Справедливостя. 

18. СЬПІВАНКИ ЗО СЛОВАКІВ

Pod lipkou zelenou jedna mala dve

jabĺčka červené, jedno dala mne

Ked mi mala druhé dat', začala sa vymlúvat'

Že nemá, ze nedá, žeb’ mi bolo zl’e

Povedz mi má milá čos taká bledá

Ved’ si ty bývala vždycky červená

Lička su ti zbledené, očka su ti červené

Povedz mi má milá kto chodí k tebe

A čo ja Ti poviem ked’ sama neviem

Ty si ku mne chodieval každý boží deň

Ked' si ku mne chodieval vždycky si mi vravieval’

Mojá milá chcem t'a, teraz necháš má

Ja som t'a zaňachal bez vel'kých rečí

Nechcela si milovat' tie moje oči

Ja som sa na to díval ked’ t'a iný obíjmal

A ja som s žalosti lem tak omdlieval’

Nepovedz ty, dievča, materi,

že sme spolu spali v posteli,

ale povedz hej, povedz svojmu otcovi,

nech ti kolísočku zhotoví.

Kolísočka bude z javora,

perinôčka bude z páperia,

a povojník bude hej, bude samá stužtička,

doňho povinieme Janíčka

Keď to bude chlapec, bude pán,

bude on na vojne generál.

Keď to bude dievča hej, dievča, biela ľalia,

bude taká pekná ako ja.

Кєд мі пришла карта наруковац,

Стал я музикантів дошыковац,

Гей вы музиканты, заграйте мі чардаш,

Най сой витаньцую свій младий час.

Стали музиканты чардаш грати,

Стали ся мі сизы з очы ляти,

Нихто не заплаче, ни отец ни мати,

Лем зо мном заплачут три дівчатa.

А єдна заплаче бо я єй брат,

А друга заплаче бо я єй сват,

А третя заплаче бо плакати мусит,

Бо она од мене перстень носит.

Ej, na tarki, na tarki, s košarikom na tarki,

tarki rucim do šancu, sama skočím do tancu.

Ej, na tarki, na tarki, s košarikom na tarki,

tarki budu v šancu stac a ja budzem tancovac

tarki buľi žeľene a parobci šaľene.

